
POSLOVNIK 
O RADU MREŽE STRUČNJAKA/EKSPERATA ZA SMANJENJE RIZIKA OD KATASTROFA UNUTAR SAVEZA OPĆINA I GRADOVA 
FEDERACIJE BOSNE I HERCEGOVINE

 Sarajevo, juni/lipanj 2017. godine

U skladu sa Statutom Saveza općina i gradova Federacije Bosne i Hercegovine („Službene novine FBiH“ broj: 29/08) i Odlukom o izmjenama i dopunama Statuta Saveza općina i gradova Federacije Bosne i Hercegovine broj: 161/09, Strategijom razvoja Saveza općina i gradova Federacije Bosne i Hercegovine za period 2015. – 2022. godina, a na osnovu Odluke Predsjedništva Skupštine Saveza općina i gradova Federacije Bosne i Hercegovine broj: ____ od ____ 2017. godine, Mreža stručnjaka/eksperata za smanjenje rizika od katastrofa unutar Saveza općina i gradova Federacije Bosne i Hercegovine na prvom sastanku održanom 20.06.2017. godine donosi
P O S L O V N I K

O RADU MREŽE STRUČNJAKA/EKSPERATA ZA SMANJENJE RIZIKA OD KATASTROFA UNUTAR SAVEZA OPĆINA I GRADOVA 
FEDERACIJE BOSNE I HERCEGOVINE

Član  1.

Mreža stručnjaka/eksperata za smanjenje rizika od katastrofa (u daljem tekstu: Mreža) je savjetodavno tijelo unutar Saveza općina i gradova Federacije Bosne i Hercegovine koje u svom radu usvaja stavove, mišljenja, prijedloge i sugestije, vrši razmjenu dobrih praksi i iskustava, organizuje stručne skupove i savjetovanja na teme koje su vezane za djelokrug rada Mreže.
Cilj Mreže je primjena i prilagođavanje primjera dobrih praksi udruživanja jedinica lokalnih samouprava, radi smanjenja rizika od elementarnih nepogoda i drugih nesreća u jedinicama lokalne samouprave, kako bi se umanjile posljedice ovih događaja i zaštitili ljudi, životna sredina i imovina. 

Mreža u pravilu o svojim stavovima, mišljenjima, prijedlozima i sugestijama upoznaje Predsjedništvo Skupštine Saveza općina i gradova Federacije Bosne i Hercegovine koje je organ upravljanja Saveza.
Član 2.
Ovim Poslovnikom uređuje se način rada Mreže, ostvarivanje prava i dužnosti članova Mreže, održavanje sastanaka Mreže i druga pitanja od značaja za rad Mreže.
Član 3.

Mrežu čine predstavnici jedinica lokalne samouprave delegirani iz svojih općina/gradova.

Mreža radi i odlučuje na sastancima koji se održavaju po potrebi, a najmanje dva puta godišnje.

Sjednice Mreže se održavaju na dogovorenoj lokaciji, a što će koordinirati Stručna služba Saveza općina i gradova Federacije BiH.

Član 4.

Materijali za sjednicu Mreže se dostavljaju u pravilu sedam dana prije održavanja sastanka.

Svaki član Mreže ima pravo i dužnost prisustvovati i sudjelovati u radu Mreže u skladu sa ovim Poslovnikom.
U slučaju izuzetne spriječenosti prisustvovanja sjednici Mreže, člana Mreže može zamijeniti osoba koju on ovlasti.
Član 5.

Mreža na prvom sastanku iz reda svojih članova bira predsjednika i zamjenika predsjednika Mreže.

Mreža po potrebi može imenovati i sekretara Mreže iz reda svojih članova.
Predsjednika Mreže u slučaju odsutnosti ili spriječenosti zamjenjuje zamjenik predsjednika.
Član 6.

Predsjednik Mreže saziva sastanke po vlastitoj inicijativi, na prijedlog predsjednika Predsjedništva Skupštine Saveza ili na inicijativu nadpolovične većine članova Mreže i predsjedava istim.

Sastanci Mreže zakazuju se i povodom inicijativa dostavljenih Savezu općina i gradova Federacije Bosne i Hercegovine iz jedinica lokalne samouprave, institucija vlasti i međunarodnih i drugih organizacija, a koje su vezane za djelokrug rada Mreže.
Član 7.
Za rad i izvršenje administrativnih poslova i zadataka Mreže stara se Stručna služba Saveza općina i gradova Federacije BiH.
                                                                           Član 8.
Troškove putovanja i boravka na sastancima Mreže za svoje predstavnike snose članice Saveza koje su imenovale svoje predstavnike za članove Mreže.
U vezi sa mogućim dodatnim troškovima odlučiće se na samim sastancima Mreže.  
Član 9.
Ovaj Poslovnik stupa na snagu danom donošenja.

Sarajevo, 20.06.2017. godine                                                               PREDSJEDNIK MREŽE
Broj: ____ /17
                                                                                                               ____________________ 
